1 TIMOTEO 1:1-2 i 1 TIMOTEO 1:6

TIMOTEOMO PABLO NANO
ORETAGA RABE

Pablo Timoteona uaiduacino
1-2 Timoteo, bie carta omo cueticue. ¢Nigacino?

¢Nie isoidio?  Pablodicue. Cristo Jesus ore-
tagamiedicue. Ie rafue llollena, naimie cuena
orede Naimiena cue cioillena, naimie isoi cue il-
lena, naimie abido billemo ocuiridicue. Jusifiamui
cuena jiai orede. Naimiedi cai Jilloitaraima. Cue
llofuiacinomona Cristona o raise iinua jira, cuejito
isoi cue mamecao. Cai Moo Jusifiamui, cai Nama
Jesucristo diga, ona jai duenaite. Iena uifiocana
mai o jai. Ona jai uri itatatiiaimaiai. lena uifiocana
mai o jai.
Cristo rafuena tainona llofueraini llofuiacinodo
Jjaifieno
3-4 Macedoniamo jaie jaidicuemo, Efesomo o
fiebicaillena omo lloticue. Nainomo dajerie Cristo
rafuena raise llofuefiedimaci; iadedi jiaiforie llo-
fuetimaci. Diga iigaiaina faca-facadimaci. Imaci
usumatiai mamecido siadocabitimaci. Iemona
conini uaina uaitaside. Jusifiamui jitailla isoi
comini marena illana llofuefiedimaci. Jusifiamuina
cai inuamona, marena iticai. Iena llofuefnedimaci.
Ie jira naimaci uaina lliicaita. > Jusifiamuina
comini isiruillena, jiaie cominina jiai naimaci
isiruillena, Jusifiamui uaina llofueticai. Naimaci
comeciai jeaninana jitaidicai. Jusifiamuina raise
naimaci iinuana jiai jitaidicai. Ie jira Jusifiamui
rafuena llofuecabiticai. 6 Dajerie llofueraini iese

llofuefiedimaci; iadedi jamai faitimaci. 7 Moisés
micori jaie llogacinuaido llofueiacadimaci; iadedi
iena llofuiana uifiofiedimaci. Naie llogacinuaina
ua uifiofledimaci.

8 Jena raise llofuegana, Jusifiamuina
uifiofledinona naimiena uifiotallena, mare.
Iena uifioticai. 9-10 Moisés micori llogacinuaidi
mareuidinomo  jainaiaifiede. Jiainomo
jainaiaide: Jusiflamui uaina inofiedinomo
lloga uaina iinorainidinomo,  Jusifiamuina
jitaifiedinomo, jeacino finorainimo, jeare
Naicabitinomo, Jusifiamuina enoidinomo, eina
meinetinomo, moona meinetinomo, jiaie
cominina meinetinomo, aifiede rifio diga itinomo,
inifiede iima diga itifiaifluaimo, daje isoide iima
diga conini aifuedotinomo, comena fiidinomo,
taino llorainimo, taino lluana jifueridinomo,

uanai rafue facaisena ifiedinomo. =~ Nana
Cristo rafue facaina ifiedinomo Moisés micori
llogacinuai ua jainaiaide; 11 ia naie rafue cuemo

jai jainaiaifiede. Ie mare rafuena cue llollena,
Jusifiamui cuena jai orede. Maremiena Jusifiamui
illamona, naimie rafue jiai eo ebirede.

Jusifiamui caina duenailla jira, Pablodi iobide

12 Cuena fetua jira, cai Nama Cristo Jesuri
iobidicue. Naimiena cue iinollena, naimie
cuena uifiuamona, cuena fetode, naimie rafue
cue llollena. Iena llollena, cue comecina jiai
ocuifiotade. 13 Jaie naimiena jeare faiticue.
Naimiena iinotinona jiai duere finodicue. Abina
cue uifiofiena jira, naie facaiseconi naimiena nia
cue inofiena jira cuena duenaillamona, naimie

cuena fetode. 14 Cuena eo duenaite. Iemona
naimiena iinoticue. Naimiena jiai isiruiticue.

15 Bie lluadi mare cue uifiuamona, nana comini
biena iinuana jitaidicue. Maraifiedinona naimaci
jeacinomona jilloitallena, eniruemo Jesucristo
bite. Ero, nanoca jeacinona finoraimadicue;
16 jadedi Jesucristo cuena duenaite. Naimiena
cue iinuamo jaie fecuise ocuiride. Nana jeacinona
finorainimo fecuise ocuiride, naimiena iinollena.
Naimiena cai iinuamona, ]usmamm diga jaca
iiticai. Cuena duenailla jira, biruimona naimiena
iinoitinodi naimie naimacina duenaillana
uifioitimaci. 17 Jusifiamuidi nanocamie. Jaca
fiodaifieite. Naimiena cionidicai. Naimie damiede.
Jiaiena iflede. Naimiena jaca iobicabillasa. Iena
jitaidicue.

18 Ero, Timoteo, cue jito, omo rafue lloiacadicue.
Nano o llofueraimana jaiacana facaise ailluena
Cristo rafuena llofuerainidi ona jaie llotimaci:

“Naimie raise marena llofueite” llotimaci. Iena
comecianona, 0 comeci ocuifiocana 0 jai, Cristo

rafuena riidocana o jaillena. 19 Cristona iinocana
0 jai. O comecina marena finocana o jai. Da-
jerie naimaci comeciai iuaimo comeciaina fa-
cafiedimaci. Ie jira Cristona jai iinofiedimaci.
20 Jese ite Himeneo. Alejandro jiai jai daje isoide.
Jaiiinofiediaimaiai. Ie meiiaimaiaina Taife anamo
jai itabicaitaticue, duere sefuillena. Iaimaiai fue-

ollena, Jusifiamuina jeare fiaifiellena, iese itabicai-
taticue.

2

Nana comini facaina jiiticai

1 Diga rafue omo lloiticue; iadedi daje rafue

motomo ite. Nanoca rafue. Iena omo lloiticue.
Jusifiamui diga omoi fiaia, nana comini facaina

jii. Naimaciri iobillacinona Jusifiamuimo feca.
2 Uri cai illena, Jusifiamuina raise cai sedallena,
Jusifiamui jitailla rafuena cai finollena, illaicomini
facaina cai jii. 3 Iese cai jiiia, Jusiflamuimona
mare. Naimiedi cai Jilloitaraima. ¢ Naimiedi
nana comini naimaci jeacinomona jilluana ji-
taide. Uanaicinona naimaci uifiuana jiai jitaide.
> Nana nairaiai imaci Jusifiamuidi jaca dajede.
Comini diga Jusifiamui facaisena fairaima jaca da-
jede. Naimiedi Cristo Jesus. Comini Jusifiamui

facaisena naimie fiaicabite. Comini facaisena
Nairaima jaca dajede. Naimiedi Cristo Jesus.

Naimie iimananona, comini facaisena fairede.
Ie muidona comini diga Jusifiamui jai nabairede.
Jusifiamui diga comini jiai jai nabairedimaci. 6 Cai
jeacinomona cai eneno illena, Jesucristo nana
cai facaina jai fiodaite. Naimie jitailla facaisec-
oni Jusifiamuidi cominina bie rafuena jai uifiotade.
7 Bie rafue cue llollena, Jusifiamui cuena fetode.
Judiuaifiedinomo cue llollena, bie rafue naimaci
iinollena, uanaicinona naimaci uifiollena, cuena
orede. Tainona llofiedicue.

8 Ie jira naga roracomo ite iifiiai, cai comini
onolliai a Hfuitacabilla isoi, comeciaimo jeacino
iflenanomona,  Jusifiamuimo jiiana jitaidicue.
Naimaci comeciaimo icirillacino ifledemo,
Jusifiamuimo jii. Naimaci comeciaimo uaitajacino
ifledemo, Jusiflamuimo jii. 910 Rifioniaimo jiai
lloiticue.  Roracomo omoi jaia, abi ieduamo
comeciaina facafienamona, omoi ifotiena fino.

Jamai ebinai raillano, abi ieduamona abina
finora jitafieno. = Jamai ebinai raillano, abi
ieduamona eo raifide iniroina jitafieno; iadedi
mare rafuena omoi finuamona, ebinaitomoi.
“Jusifiamuina iinoticai” omoi raillanona, naimie
jitailla isoi, marena omoi finolle. 11 Rollena comini
ofia, Naifienanomona, uaitafienamona omoi fueo.
12 Omoi ofia, omoi iifiiaina llofuiana jitaifiedicue.
Nainomo omoi faifiena. lifiiai omoi anamo illana
jitaifiedicue. Iese omoi rifioniaimo lloiacadicue.
13 Jusifiamui Addn micorina nano finua jira, iese
lloticue. Adan micori finua mei, Eva micorina jiai
finode. 14 Taifedi Addn micorina jifuefiede; iadedi
Eva micorina jifuete. Ie mei naie rifio jeacinona
finode. 15Iemona jilloite; iadedi uruiai jococana
jaite. Rifioniaidi Jusifiamuina iinoia, jiaie cominina
isiruia, Jusifiamui jitailla rafuena finoia, ie abina
eenoia, jilloitimaci.

Creyentiaina sedaraini illa rafue
1 Bicinodi uanaicino. Creyentiaina

llofueraimana bu jaiacania, naimie comecimo
mare jitaillacino ite. 2 Bie isoide llofueraimana
jaiacadimiena jitaidicue. Naga comini naimie
mare raillamie. Danaifiona airedimie. Abi

eenotimie. Ebena ifiedimie. Enogamie.
Jiaie comini naimie jofomo riadedi, raise
nafuecabitimie. Jusifiamui uaina raise

llofuecabitimie. 3 Jifairuifiedimie. Fuirirainidimie.
Raire icirirainidimie.  Ucubena nicidofiedimie.

4 Naimie cominina raise sedadimie. Naimie
anamo naimaci illanona, naimie uruiai

ie uaina raise iinotadimie. Ie isoidimie
llofueraimana jaillana jitaidicue. 5 Tese
naimie ifienia, ie anamo itinona naimie raise
sedafienia, ¢niese jiaie creyentiaina raise sedaite?
6 Como creyentena jaidimiena creyentiaina
llofueraimana fetofieno, naie diga naimie abi
iedoi raillano. Abi ieduamona, Taife isoi
jeacino finoite. 7 Llofueraimana jaiacadimiena
creyentefiedino:  “Mare” raifienia, naimiena
fetofieno. Iese naimiena raifienia, naimie jorefiona
jeare haitimaci. lemei Taife ramo jiai faite, naimie
abido danomo uaillena. Ie muidona naimie uaina
jaca cacarefifieitimaci.

Didconudi illa rafue
8 Didconuai creyentiai llofueraini isoi marena
illa. Hnouiganona illa. Jifairaiefiena. Ucubena

nicidofiena.  ° Naimacidi Cristona cai iinua
rafuena jeanide comeciaimona inua. 10 Bu

omoi fetoacania, naimacina nano facaci.
Roracomo jiaie rana nano maijita. Iena raise
finoia, didconuaina jaite. 11 Didconuai ainiai jiai
iinoganaifiuaina illa. Jiaie comini jorefiona faifiena.
Jirorainina. Naga rafuena marena raise finua.

12 Nana didconuai aidi dafaifioriede, Didconuai
uruiai naimaci uaina raise iinua. Didconuai imaci
anamo itinona raise sedajana uifiua. 13 Didconuai

marena maijila, comini naimacimo iobillacinona
fecaitimaci.  Cristo Jesuna iinuano, naimiena
marefodo jiai lloitimaci.

Jusifiamuina #notino
14 Timoteo, raire o dine jaiacadicue; iadedi

uicodo bie rafuena omo cueticue. 15 Are cue
rifienia, dani omoi creyentiai diese ofia, Jusifiamui



1 TIMOTEO 3:16 vii 1 TIMOTEO 4:5

ie cominina marena omoi illana omoi uifiollena,

omo cueticue. Cajede Jusifiamuina jai sedadicai.

Uanaicinona riidoticai. 16 Jusifiamui caina Cristona

jai uifiotagafuedi jiaie rafue baifemo faite. Iena cai

uifiuanona, raiticai:

Eniruemo Cristodi iimana jai bairede.

Jusifiamui Jorefiodi caina naimie uai Sifionana
uifiotade.

Jusifiamui jaienisai naimiena jiai ciodimaci.

Jiaie nairaiaimo naimiena lloticai.

Iena cacajamona, ailluena cominidi diga
nairaimona naimiena birui iinotimaci.

Monamo naimie abido jai jaide.

4

Jiainodi jiaiforie rafuena lloitimaci
1Jusifiamui Jorefio caimo raise llote: “Jesucristo
nia abido bifiena facaiseconi damierie creyen-

tiai Cristona fainonocaitimaci. Taife dibeimo ite
lloraini lluana cacarefillamona, Janabamona ite

lluacinodo jaitimaci. Taifemona ite lluacinodo
jaitimaci”. 2 Naie llorainidi: “Uanaicinona lloticai”
raitimaci; iadedi taino llocabiitimaci. Naimaci
comeciai jai tainomo iite. 3 ¥ima rifio ie aina ollena

rairuitimaci. Rifioiimaieinina ollena rairuitimaci.
Dajerie guille rana fimaidoitimaci. ]usmamm iena
fimaidofiede; ia creyentiai uanaicinona uifiuanona,
iobillanona guillena, naimiedi naga rana finode.
4 Nana Jusifiamui comuitaga guille radi mare. Io-
billano iena cai feifiuanona, guiticai. S Jusifiamui
llua jira, Jusifiamuimo cai jiia, nana guille radi
jai mare. Iemona maraifiede rafue jaca caimo

comuifieite.

Jesucristo rafuedo raise iinocana jai

6 Timoteo, cue lluana creyentiaimo o lloia,
Jesucristo dibeimo raise maijidio. Cristo uaina
iinocana o jailla jira, mare llogacinodo o jailla
jira, raise maijidio. 7 Jamai rafuemo, jamai
iigaiaimo o comecina facafieno; iadedi Jusifiamui
jitailla rafuena finocana o jai. 8 Mairillena o abi
llarocaiadedi, mare; iadedi Jusifiamui rafuena o
facajia, eo mare. Abillarocaja baifemo Jusifiamui
uaidi eo faite. Jusifiamui rafuedi o comecina birui
ocuifiotaite. Jusifiamui dine jiairuido o jaillena,
0 comecina marena jiai raise finotaite. 9 Bie
lluacinodi uanaicino. Ie jira iena cai iinua. 10 Cai
jillobillena, cajede Jusifiamuimo ocuiridicai. Ie
jira duere sefuillano maijidicai. Jeacinomona
Jusifiamuidi nana cominina jillobitaacade.
Naimiena iinotinona jai jillotate.

11 Nana creyentiaimo cue lluana raise llofue.
12 Naimacina o llofueia, coniruena nia o illamona:
“0O afemo iticai” naimaci raiadedi, damamai iese
raitimaci. Mare illacinodo o jai. Ie mei iese
raifieitimaci. Marena o flaiamona, marena o illa-
mona, jiaie cominina o isiruillamona, Jusifiamuina
0 iinuamona, o jeanide rafuena o finofienamona,
naimacidi fueoitimaci. 13 O dine nia cue rifienia,
creyentiai ofia, Jusifiamuina cuegafuiaina ado faca.
Iena llono. Iena llofue. 14 Creyentiaina llo-
fueraini navui ofidemo, Jusifiamuimona o baita-
jacinona o feifiollena, naimaci onolliai o ifogimo
jonetimaci onolliai o ifogimo jonetimaci. Naie
facaiseconi Jusifiamui naimacina naicinona ona

llotatate. Naicinona birui fainonocaifieno. 15 Iena
eo uiuicai, nana comini Cristona iinocana o jail-

lana uifiollena. 16 O comecina raise eeno. Marena
raise llofue. Cristo uaina iinocana o jai. Iese o ]ala

jeacino finuamona jilloitio. Iese ona cacadino jiai
jilloitimaci.

S

Timoteo afemo itino diga ie illa rafue

1-2 Eimiiaina illamona, o afemo itinona riire
llofuefieno; iadedi o moomo o llua isoi, naimacina
fecuise llofue O anafemo itinona o amatiaimo o
Ilua isoi, llofue. O afemo itifiaifivaina o eimo o llua
isoi, llofue. O anafemo itifiaifiuaina o mirifiotiaimo
0 llua isoi, llofue. Naifiaifiuaimo jeare comecina
facafieno. 3 Naifaifiuaina canollena, fecifiuai
comini ifienia, naifiaifiuaina cano. 4 Fecifiomo
uruiai ia, naimaci naifiaifiona canua, naiflaifio
naimacimo duilla jira. Einamacina illamona,
ilemona naifiaifodi ibana oite. Iese itena,
Jusifiamuimona mare. 5 Fecifiomo uruiai ifienia, da
Jusifiamuimo naifiaifio ocuiride, naimie naifaifiona
canollena. Jusifiamuimo nagarui jiicabite. Bie
isoide fecifiuaina cano; ¢ iadedi Jusifiamuimo
duifiede rana ebiruiga fecifiona canofieno.
Jusifiamui anamo naifiaifio jai raise ifienamona,
Jusiflamuimona naifiaifiodi jai fiodaitifaifio isoide.
Fiodaite cominina jaca canofiedicai. 7 Ie jira
creyentiaimo biena llono, fecifiuaina jeare bu

fai raillanona. _ _ o
8 Je cominina canofiedimie Cristo uaina jai

fainonocaide.  Naimiedi Cristona iinofiedimie
baifemo eo jearedimie. 9 Creyentiaina

sedarainina canolle fecifiuai mameciaina o
joneia, iese jone: Jai jionaidifiaifiuai diese

mameci jone. Dajede iniredifiaifiuai mamecina

jone. 10 Mare rafue naifiaifiuai finocabilla
jira, jiaie cominidi naifaifivaidi marefaifiuai
raillafiaifiuai. Ie uruiai raise sedadifiaifiuai.
Cominina nafuecabitifiaifiuai. Jiai creyentiaina
abina iedofieno canocabidifiaifiuai. Duidinona
canocabidifaifiuai. Diese mare rafuena
finocabidifiaifiuai mameci jone. 11 Fecifiuai
diese mameci 0 joneia, nia jionaifiede fecifiuai
mameciaina jonefieno. Naifiaifiuai nano
llotimaci: “Inina dane ofieiticai. Da Cristona
sedaiticai” llotimaci. Ie mel uri ifienanomona,
ilmana niciduamona, inina jitaitimaci. Ie jira
naifiaifiuai mameci jonefieno. 12 Naifiaifiuai navui
lluacinona jai fainonocailla jira, jiaie comini
naifiaifivai jorefiuaina faitimaci. 13 Naifiaifiuai
diga joformno macariruillamona, rairaiedimaci.
Eo faillaredimaci. Naifiaifiuai Naifienacinuaido
faitimaci. 14 Nia jionaifiede itifiaifiuai iese ifiellena,
naifiaifiuai inina dane uana jitaidicue. Ie mei
uruiairenitimaci. Naiflaifiuai jofona sedaitimaci.
Ie mei budi naifiaifiuaina jeare faifieite. 15 Cristona
dajerie fainonocaida, Taife dibeimo jai jaidimaci.
16 Creyente cominimona fecifio iade, da naimie
naifaifiona canua. Jiaie creyentiaimo naifiaifiona
canolle rana jicafiena. Ie muidona comininide
fecifiuaina canorenitimaci.

17 Creyentiaina llofueraini marena maijiia,

raise ibauiga. Naimaci lloia, naimaci jiai llofueia,
eo raise ibauiga. 18 Moisés micori jaie cuegafuiai
iena llote: “Trigo oni juillena jurareta saisiia, ie
fuena maifieno, ie guillena”. Guillamona ibana
jai ote. Cristo jaie llote: “Maijidimiedi ibauiga”.
19 Creyentiai llofueraimana damie llogidoia, iena
cacarefifieno. Mena comini, nibai daje amani

comini iese naimiena llogidoia, iemo cacarei.
20 Creyentiai llofuerainimona bu jeacinona
finocabia, nana creyentiai uicomo naimiemo
riire llono, jiaie creyentiai daje isoi ifiellena.
21 Dacinodo naga jeacino finoraimamo llono.
Nagamiemo riidofieno llono. Fecuise damiemo
llofieno, naimiedi o nabaina jira. Jusifiamui caina
ciode. Jesucristo caina ciode. Jusifiamui fetoca
jaienisai caina jiai ciodimaci. Ie jira dacinodo
llono. 22 Jeacino naimiemo ia, naimie jeacino
facaisena o ifiellena, creyentiai llofueraimana
jaillena, buna raire fetofieno. Jeacinomona oni
eneno o i. 23 Eo o duia, da jinuina jirofieno. O
duicabilla jira, janore vino jiro, o jebe manollena.
24 Jeacino dajerie finoia, iena uifioticai, juez isoi
Jusifiamui iena nia llofienia. Jeacino jiaino finoia,
iena uifiofiedicai; iadedi jiairuido Jusifiamui lloia,
iena uifoiticai. 25 Ie isoide. Mare rafue bu finoia,
iena uifioticai; iadedi birui iena cai uifiofienia,
jicarena finofiena jira, jiairuido iena uifioiticai.

6

1 Jusifiamuina iinote maijirainidi naimaci pa-
trones eo iinua. Ie mei Jusifiamuina iinofiedino
Jusifiamuina jeare faifieitimaci. Cai llofuiacinona
jamaifieitimaci. 2 Jesucristona naimaci patrones
iinoia, maijiraini naimaci uaina jiai iinua. Naimaci
comeciai facafiena: “Patron creyentena illa jira,
dani conima cai isiruilla jira, raise maijifieiticai”;
ia: “Raise maijiiticai” comeciaina facaja.

Uanaifiedicinona lluacino
3-4 Cai llogacinodi uanaicino. Cai Nama Jesu-

cristona lloticai. Bie llogacinomona naimie jitaille

isoi cai illanona, raise uifioticai. Jiaicinodo bu
llofueia, abi iedote. Abi uifiofiede. Uai eo uaita-
iacade. Ie meinoconi comini abina uradoidimaci.
Daajena comeciaina lloifiedimaci. Jiaie comini

jorefiona fRaitimaci. Cai fiiena bitimaci. > Uai uai-
tatimaci, naimaci comeciai maraifieno illa jira. Ua-
naicinona jai uifiofiedimaci. “Cristo uai lluamona,
ailluena ucubena oiticai” raillanomo comeciaina
facadimaci. “Iemona caimare iiticai” raillanomo
comeciaina facadimaci. 6 Ie iadedi iese ifiede.
Cristona eo raise cai iinuamona, caimo diese ite ra
diga caimare iticai.

7Caijeiciia, jaca buenidicai. Caifiodailla mei, cai
rana uifieiticai. Cai radi benomo fiebicaite. 8Ie ji-
rari, cai guille ia, cai iniroi ia, caimare bene caiilla.
9 Eo ucuberedinona jaiacadinona Taife eo ramo
faite. Taife uaina iinuanona ucube ollena, ucu-
beredinona jaiacadinodi diga maraifiede rafuena
finodimaci. Ja muidomo imaci abi faifitimaci.
10 Ucubena ebiruillanona, ucuberedinona jaia-
cadino naga jeacinona finocabidimaci. Ucube ol-
lena, dajerie Cristona jai fainonocaidimaci. Ie
muidona eo duere sefuidimaci.

Jusifiamui uaina iinocana jai

11 Ero, Timoteo, odi Jusifiamui fetocamiedio.
Nana cue como lloga rafuemona oni eneno o i.
Mare rafuedo o jai. Jusifiamui jitailla rafuena
finocana o jai. Jesucristona iinocana o jai. Jiaie
cominina isirui. Mare rafue dibeimo o comecina
jone. Riicinodo cominina llofuefieno. 12 Jeacino

dibeimo o ifiellena, Jesucristona iinuanona, llo-
cana o jal. Jaca itatajacinona marena raise
#ino. Jusifiamui ona fetode, o jaca illena. Navui

diga cominimo Jesucristona o iinuana marefodo
llotio. 13 Ie isoide Jesucristo. Poncio Pilato dine
jaie naimie itemo, marefodo: “Imiedicue” llote.
Jusifiamuidi nana rana cajetade. Naimie caina
jaca ciode. Jesucristo caina jiai jaca ciode. Ie
jira uanaicinona omo lloticue. 14 Cai Nama Jesu-
cristo nia abido bifienia, nana omo cue llogacinuai
iino. Jearede rafuena finofieno, jiaie comini naie
llogacinuaina uaitafiellena. 15 Naimie jitaillirui
Jusifiamuidi eniruemo Jesucristona dane oretaite.
Jusifiamuidi maremie. Nanocamie. Cai nanoca cai
moto illaima. Cai nanoca Nama. 16 Da jaca naimie
fiodaifieite. Eo isire lligaifiote ra dinomo naimie
ite. Nainomo jaca bu iairei rinide. Bu naimiena
jaca cionide. Naimiedijaca sifionasa. Naimiemo io-
billacinona jaca cai fecacabillasa. Iena jitaidicue.

17 Eo ucuberedinomo llono: “Abina iedofieno.
Ucubedifuirede. Iejira ucubenauamo ocuirifieno;
iadedi Jusifiamuimo ocuiri”. Cai comeciaijaisillena,

naimiedi caimo rana eo raise fecacabide.
18 Ucuberedinomo jiai llono: “Omoi ucube diga

mare rafuena fino. Jiaie cominimo ucubena
caidifieno fecajana cano”. 19 Ie muidona iese
naimaci finoia, monamo naimaci isiruiga rana
iite, jiairuido iena. Iese naimaci jaia, jaca
itatajacinona marena raise ua uifioitimaci.

Fuiduacino

20 Timoteo, cue omo llogacinona faifieno
raise uiuicai. Jamai rafuemo cacarefifieno.
“Uanaicinona eo uifioticai” dajerie raitimaci;
iadedi  uifiofiedimaci. Naimaci faiana
cacarefifieno. 21 Dajerie iena cacajano, Cristona

nia uifiofiedimaci. Jusifiamui ona duenaillasa. Jaca
dinori omo rafuena lloticue. Mai. Pablodicue.

